
Broj: 08-02-07/2-11-2-1667-5/21
Dana: 13.09.2021.godine

Na osnovu člana 70. stav (1), (3) i (6), u vezi sa članom 25., 32. i 64. stav (1) tačka b) Zakona o  javnim nabavkama ("Službeni glasnik BiH", broj: 39/14), i članom 8. stаv (2) tаčkа d) Prаvilnikа о uspоstаvlјаnju i rаdu Kоmisiје zа nаbаvkе ("Službeni glasnik BiH", broj: 103/14), na Preporuku Komisije za nabavku iz Zapisnika o pregledu i ocjeni ponuda broj: 08-02-07/2-11-2-1667-4/21 od 09.09.2021.godine, u postupku javne nabavke "Sukcesivna nabavka peleta", ministar Ministarstva unutrašnjih poslova Zeničko-dobojskog kantona, d o n o s i: 
O D L U K U

o izboru najpovoljnijeg ponuđača – LUMBERJACK DOO SARAJEVO za "Sukcesivna nabavka peleta"

I

Prihvata se Preporuka Komisije za javnu nabavku roba, usluga i radova (u daljem tekstu - Komisija), iz Zapisnika o pregledu i ocjeni ponuda broj: 08-02-07/2-11-2-1667-4/21 od 09.09.2021.godine, i ugovor za "Sukcesivna nabavka peleta", dodjeljuje se ponuđaču LUMBERJACK DOO SARAJEVO sa ponudom broj: 08-02-07/2-11-2-1855/21 od 06.09.2021.godine, i ponuđenom cijenom u iznosu od 108.810,00 KM bez PDV-a.

II

Ova Odluka objaviće se na web stranici ugovornog organa (www.mupzdk.gov.ba), istovremeno sa upućivanjem ponuđačima koji su učestvovali u postupku javne nabavke, u skladu sa članom 70. stav 6. Zakona o javnim nabavkama.

III
Odluka stupa na snagu danom donošenja, i dostavlja se svim ponuđačima koji su učestvovali u postupku javne nabavke, u skladu sa članom 71. stav 2. Zakona o javnim nabavkama.

O B R A Z L O Ž E NJ E

Postupak javne nabavke pokrenut je Odlukom o pokretanju postupka javne nabavke broj: 08-02-07/2-11-2-1667/21 od 05.08.2021.godine.
Javna nabavka provedena je putem otvorenog postupka nabavke koji se treba okončati zaključivanjam okvirnog sporazuma sa jednim dobavljačem, i rokom trajanja od 2 godine od dana stupanja okvirnog sporazuma na snagu.
Procijenjena vrijednost nabavke za iznosi 108.000,00 KM bez PDV-a.
Obavještenje o nabavci broj: 488-1-1-29-3-47/21, poslano je na objavu dana 16.08.2021.g. u 14,10 sati, a sažetak istog objavljen je dana 20.08.2021.godine u "Službenom glasniku BiH", broj 53.

Komisija za javnu nabavku imenovana je Odlukom broj: 08-02-07/2-11-2-1667-2/21 od 17.08.2021.godine.
Komisija za javnu nabavku sačinila je Zapisnik o prijemu ponuda broj: 08-02-07/2-11-2-1667-3/21 od 06.09.2021.godine, Zapisnik sa otvaranja ponuda broj: 08-02-07/2-11-2-1667-3/21 od 06.09.2021.godine, i Zapisnik o pregledu i ocjeni ponuda broj: 08-02-07/2-11-2-1667-4/21 od 09.09.2021.godine, na osnovu kojih je ugovorni organ konstatovao da je Komisija blagovremeno i pravilno izvršila otvaranje ponuda i ocjenu istih, o čemu je sačinila gore pomenute Zapisnike, iz kojih je utvrđeno sljedeće:

- da se do roka određenog za dostavljanje ponuda, 5 (pet) ponuđača prijavilo na predmetno javno nadmetanje, i to ponuđači: ENSA BH DOO SRBAC, WOODLAND DOO DRVAR, LUMBERJACK DOO SARAJEVO, DRVOSJEČA DOO SARAJEVO i PRIMAPROM DOO BANJA LUKA.
- da ponuda ponuđača LUMBERJACK DOO SARAJEVO ispunjava sve zahtjeve ugovornog organa u formalno-pravnom, ekonomskom i tehničkom smislu, tj. da je ista za ugovorni organ prihvatljiva, dok ponude ponuđača:  ENSA BH DOO SRBAC, WOODLAND DOO DRVAR,  DRVOSJEČA DOO SARAJEVO i PRIMAPROM DOO BANJA LUKA, nisu prihvatljive, iz slijedećih razloga:

Ponuđač ENSA BH DOO SRBAC nije kvalifikovan iz razloga što ponuđena roba ne ispunjava tehničke karakteristike zahtjevane Tenderskom dokumentacijom, a koje su navedene u tački 6. ovog Zapisnika.

Naime, Komisija za javne nabavke je utvrdila da ponuda ponuđača ENSA BH DOO SRBAC ne ispunjava zahtjeve u pogledu opisa predmeta nabavke i tehničkih specifikacija, obzirom da je prema opisu robe koja je predmet nabavke iz Aneksa II (Obrazac za cijenu ponude-robe) zahtijevan sastav peleta "čisto drvo bez primjesa min. 70% bukva, max. 30% meko drvo jela, smrča", a prema specifikaciji na pakovanju peleta koje je kao uzorak dostavio ovaj ponuđač  ustanovljeno je da je sastav peleta 70% jela i 30% bukva.

2. Ponuđač WOODLAND DOO DRVAR nije kvalifikovan iz slijedećih razloga:

- aktuelni izvod iz sudskog registra, koji je dostavio u ponudi datira od 05.05.2021.godine, tj. stariji je od 3 (tri) mjeseca od momenta predaje ponude, što je u suprotnosti sa tačkom 13.1.2. Tenderske dokumentacije,

- nije dostavio Izjavu o roku isporuke peleta i time nije postupio u skladu sa tačkom 11. i tačkom 14. f) Tenderske dokumentacije, 

- nacrt Okvirnog sporazuma (Aneks III) - nije parafirana prva stranica, što je u suprotnosti sa tačkom 27. Tenderske dokumentacije,

- certifikat za proizvodnju peleta koji dostavio u ponudi, nije original ili ovjerena kopija, što je u suprotnosti sa tačkom 13.1.1. Tenderske dokumentacije,

- Obrazac za cijenu ponude-robe (Aneks II) nije uredno i potpuno popunjen.

3. Ponuđač DRVOSJEČA DOO SARAJEVO nije kvalifikovan iz slijedećih razloga:

- ovjeru potpisa na Aneksu VI i VII nije izvršio ovlašteni predstavnik ponuđača, budući da se prema otiscima ovjere kod općine Novi Grad - Sarajevo od 20.08.2021.godine vidi da je ispravu potpisao ili priznao potpis lice Vujić Dragiša, dok je lice ovlašteno za zastupanje ponuđača prema aktuelnom izvodu iz sudskog registra Helać Nihad, a za lice Vujić Dragiša u ponudi nije dostavljeno ovlaštenje odgovornog lica ponuđača, što je u suprotnosti sa tačkom 12. Tenderske dokumentacije. 

4. Ponuđač PRIMAPROM DOO BANJA LUKA nije kvalifikovan iz razloga što nije postupio u skladu sa tačkom 13.1.1. Tenderske dokumentacije, obzirom da uz dostavljeni certifikat za proizvodnju peleta za privredno društvo FAGUS DOO KOTOR VAROŠ nije dostavio svoju izjavu da će isporučivati pelet proizvođača čiji certifikat dostavlja u ponudi, kao i zbog toga što ponuđena roba ne ispunjava tehničke karakteristike zahtijevane Tenderskom dokumentacijom, a koje su navedene u tački 6. ovog Zapisnika.

Osim toga, Komisija za javne nabavke je utvrdila da ponuda ponuđača PRIMAPROM DOO BANJA LUKA ne ispunjava zahtjeve u pogledu opisa predmeta nabavke i tehničkih specifikacija, obzirom da je prema opisu robe koja je predmet nabavke iz Aneksa II (Obrazac za cijenu ponude-robe) zahtijevan sastav peleta "čisto drvo bez primjesa min. 70% bukva, max. 30% meko drvo jela, smrča", a prema specifikaciji na pakovanju peleta koje je kao uzorak dostavio ovaj ponuđač ustanovljeno je da je sastav peleta 100% jela/smrča.

Slijedom navedenog, utvrđeno je sljedeće:

Shodno svemu navedenom izvršeno je sljedeće:

	Naziv ponuđača
	Početna cijena ponude bez PDV-a 
	Popust
	Konačna cijena ponude bez PDV-a, sa popustom


	Rang

	LUMBERJACK DOO SARAJEVO
	108.810,00 KM
	Ne
	108.810,00 KM
	1


PRAVNA POUKA:

Svaki privredni subjekat koji ima ili je imao interes za dodjelu ugovora o javnoj nabavci i koji učini vjerovatnim da je u konkretnom postupku javne nabavke bila ili je mogla biti prouzrokovana šteta zbog postupanja ugovornog organa, a koja se u žalbi navodi kao povreda ovog zakona i podzakonskih akata od strane ugovornog organa u postupku javne nabavke, ima pravo uložiti žalbu na postupak u pisanoj formi u roku od 10 (deset) dana po prijemu odluke o izboru najpovoljnijeg ponuđača.

Žalba se izjavljuje Uredu za razmatranje žalbi Bosne i Hercegovine, putem ugovornog organa u pisanoj formi direktno, elektronskim putem ili preporučenom poštanskom pošiljkom.

Žalba se podnosi u najmanje 3 (tri) primjerka.

DOSTAVLJENO:

Ponuđači,1x-

Sektor za podršku,1x.-

Spis,1x.-

                                                                                                                           M I N I S T A R

                                                                                                                              Dario Pekić

